
(PhD), Самарқанд давлат университети. 

 

19.00.00-ПСИХОЛОГИЯ ФАНЛАРИ: 

халқаро ислом академияси. 

 

23.00.00-СИЁСИЙ ФАНЛАР 

Назаров Насриддин Атақулович –сиёсий фанлар 
доктори, фалсафа фанлари доктори, профессор, 

ОАК Рўйхати 

Мазкур журнал Вазирлар Маҳкамаси ҳузуридаги Олий аттестация комиссияси Раёсатининг 2022 
йил 30 ноябрдаги 327/5-сон қарори билан тарих, иқтисодиёт, фалсафа, филология, юридик ва 
педагогика фанлари бўйича илмий даражалар бўйича диссертациялар асосий натижаларини чоп 
этиш тавсия этилган илмий нашрлар рўйхатига киритилган. 

 

Ижтимоий-гуманитар фанларнинг 

долзарб муаммолари” электрон 

журнали 2020 йил 6 август куни 1368-

сонли гувоҳнома билан давлат 

рўйхатига олинган. 

Муассис: “SCIENCEPROBLEMS TEAM” 

масъулияти чекланган жамияти 

 

Таҳририят манзили: 

100070. Тошкент шаҳри, Яккасарой 

тумани, Кичик Бешёғоч кўчаси, 70/10-

уй. Электрон манзил: 

scienceproblems.uz@gmail.com 

Боғланиш учун телефонлар: 

(99) 602-09-84 (telegram). 

mailto:scienceproblems.uz@gmail.com


6 

М У Н Д А Р И Ж А  

07.00.00 – ТАРИХ ФАНЛАРИ 

Hamroyev Asliddin Umed o‘g‘li 
“GULSHANUL MULUK” (“SHOHLAR GULSHANI”) ASARI – MANG‘ITLAR HUKMRONLIGI DAVRI 
MUARRIXLIGI NAMUNASI  ...........................................................................................................................  13-18 

Худойназаров Фахритдин Хаитович 

Isomitdinova Gulbaxor Kurbonaliyevna 

SOLIQ INTIZOMINI BUZISH BILAN BOG‘LIQ HUQUQBUZARLIKLAR UCHUN 

JAVOBGARLIKNING AYRIM JIHATLARINING ILMIY-NAZARIY TAHLILI 
 

Annotatsiya. Ushbu ilmiy maqolada soliq intizomini buzganlik uchun yuridik javobgarlikning huquqiy 
asoslari tizimli tahlil qilingan. Soliq intizomini buzganlik uchun yuridik javobgarlikning nazariy jihatlarini yoritib 
berishga harakat qilgan. Muallifning xorijiy mamlakatlar qonunchiligi bo‘yicha qiyosiy tahlili maqolaning o‘ziga 
xos jihatlarini aks ettirishga xizmat qilgan. Shu bilan birga, maqolada ushbu sohadagi mavjud muammolar 
tahlilidan kelib chiqib taklif va tavsiyalar ilgari surilgan. 

Kalit so‘zlar: soliq intizomi, huquqbuzarliklar, soliq majburiyati, soliq to‘lovchi, javobgarlik, yuridik 
javobgarlik, moliyaviy javobgarlik, ma'muriy javobgarlik, jinoiy javobgarlik, huquqbuzarliklar ob’ekti va 
sub’ektlari, 

SCIENTIFIC AND THEORETICAL ANALYSIS OF SOME ASPECTS OF LIABILITY FOR 
VIOLATIONS OF TAX DISCIPLINE 

 
Abstract. This scientific article provides a systematic analysis of the legal basis of legal responsibility for 

violation of tax discipline. The author tried to illuminate the issue on the theoretical aspects of legal liability for 
violations of tax discipline. The author’s comparative analysis of the legislation of foreign countries served to 
reflect the special characteristics of the article. In addition, the article develops suggestions and recommendations 
based on the analysis of existing problems in this sphere. 

Keywords: tax discipline, offenses, tax responsibility, taxpayer, responsibility, legal responsibility, financial 
responsibility, administrative responsibility, criminal responsibility, object and subjects of offenses. 

НАУЧНО-ТЕОРЕТИЧЕСКИЙ АНАЛИЗ НЕКОТОРЫХ АСПЕКТОВ ОТВЕТСТВЕННОСТИ 

ЗА НАРУШЕНИЯ НАЛОГОВОЙ ДИСЦИПЛИНЫ 

Аннотация. В данной научной статье проводится системный анализ правовых основ юридической 
ответственности за нарушения налоговой дисциплины. Автор попытался осветить вопросы и 
теоретические аспекты юридической ответственности за нарушения налоговой дисциплины. 

Soliq munosabatlari mamlakatimizda qator qonunlar bilan tartibga solinib, ularga amal 

qilmaslik esa soliqqa oid huquqbuzarlik va uning uchun javobgarlik tushunchasini yuzaga 

keltiradi. Bu esa, oʻz navbatida, unga qarshi kurashish, uning oldini olish va bartaraf etishni 

qonunchilik instituti orqali amalga oshirish lozimligini taqozo etadi. 

Taʼkidlash joizki, soliqqa oid huquqbuzarliklar davlat byudjetiga, mamlakatning 

iqtisodiy xavfsizligiga salbiy taʼsir koʻrsatib, xufiyona iqtisodiyot koʻrinishida sodir etiladi. 

Xufiyona iqtisodiyot esa, qonuniy faoliyat yuritayotgan tadbirkorlik subyektlari va 

isteʼmolchilarning, shuningdek davlatning iqtisodiy va moliyaviy manfaatlariga zid ravishda 

amalga oshiriladi [1]. 

Soʻz soliqqa oid huquqbuzarliklar xususida yuritilar ekan, avvalo, bunda uning yuridik 

xususiyatlariga ham eʼtibor qaratishimiz lozim. Yu.A.Kroxina “Soliqqa oid 

huquqbuzarliklarning quyidagi yuridik xususiyatlarini koʻrsatib oʻtadi: huquqqa xiloflik; 

aybning mavjudligi; qilmishning jazoga sazovorligi singari” [2]. 

Oʻzbekiston Respublikasining Soliq kodeksini 210-moddasi talablarida esa, soliqqa oid 

huquqbuzarlikning quyidagi zaruriy xususiyatlari keltirilgan: gʻayriqonuniy aybli qilmish 

(harakat yoki harakatsizlik); qilmishning gʻayriqonuniyligi; aybning mavjudligi; 

javobgarlikning muqarrarligi [3]. 

Soliqqa oid huquqbuzarlikni sodir etgan shaxsning aybini aniqlashda qonun 

hujjatlaridagi barcha holatlar eʼtiborga olinishi zarur. Shaxsning soliqqa oid huquqbuzarligi 

uchun javobgarlik masalasi koʻrib chiqilayotganda esa quyidagilarga eʼtibor qaratishni lozim 

deb hisoblaymiz: 

birinchidan, soliqqa oid huquqbuzarlik tarkibining mavjudligiga; 

ikkinchidan, huquqbuzarlik tarkibi mavjud boʻlmagan holda soliqqa oid huquqbuzarlik 

uchun javobgarlikdan ozod qilishga; 

uchinchidan, soliqqa oid huquqbuzarlik sodir etganlikdagi aybini va uni javobgarlikka 

tortishni istisno qiladigan holatlarning mavjudligiga; 

toʻrtinchidan, soliqqa oid huquqbuzarlik uchun javobgarlikni yengillashtiruvchi va 

ogʻirlashtiruvchi holatlarga va hakozo. 

Umuman, soʻnggi yillarda mamlakatimizda bozor iqtisodiyoti munosabatlarini 

chuqurlashtirish va iqtisodiyotni yanada erkinlashtirish sharoitida moliya qonunchiligi, 

ayniqsa soliq qonunchiligining rivojlanishi bilan javobgarlikning yangi koʻrinishi – moliyaviy 

javobgarlik yuzaga kelmoqda.  

Turli ilmiy adabiyotlar, ilmiy izlanishlarda moliyaviy sanksiyalar tushunchasi oʻrniga 

“moliyaviy jazo choralari” atamasi qoʻllanilganligini koʻrishimiz mumkin.  

Bugungi kunda esa, yangi tahrirda qabul qilingan Oʻzbekiston Respublikasining Soliq 

kodeksini 218-moddasida mazkur tushuncha oʻzining huquqiy asosini topdi hamda mazkur 

modda “moliyaviy sanksiyalar” deya nomlandi. Bevosita mazkur moddaga muvofiq, Moliyaviy 

sanksiyalar soliqqa oid huquqbuzarlik sodir etganlik uchun javobgarlik chorasidir. 

Moliyaviy sanksiyalar Soliq Kodeksning 28 va 29-boblarida nazarda tutilgan 

miqdorlarda belgilanadi va pul undirish (jarimalar) tarzida qoʻllaniladi. 

Oʻzbekiston Respublikasining Soliq kodeksiga “soliqqa oid huquqbuzarlik” tushunchasi 

kiritilgan boʻlib, yuqoridagi tushunchaning mazmuni yanada aniqlashtirildi. Yaʼni, “soliq 

toʻgʻrisidagi qonun hujjatlarni buzish” tushunchasi mohiyatiga koʻra “soliqqa oid 

huquqbuzarlik” tushunchasidan ancha keng mazmunni ifodalab, oʻzida yuridik javobgarlikning 

barcha koʻrinishlarini ifodalashi mumkin. “Soliqqa oid huquqbuzarlik” esa oʻz navbatida “soliq 

toʻgʻrisidagi qonun hujjatlarni buzish” ning tarkibiga kiradi, deya eʼtirof etishimiz mumkin. 

Ilmiy adabiyotlarda soliq qonunchiligini buzganlik uchun moliyaviy javobgarlikning 

huquqiy tabiati masalasi yuzasidan turli ilmiy-nazariy qarashlar mavjud. Bir guruh xorijiy 

huquqshunos olimlar moliyaviy javobgarlikni maʼmuriy javobgarlikning bir koʻrinishi sifatida 

koʻrsatib oʻtishgan. Ayrimlari esa, moliyaviy javobgarlikni yuridik javobgarlikning mustaqil 

koʻrinishi sifatida ifodalashgan [4].  

Yuqoridagi fikrlariga tayangan holda moliyaviy javobgarlikning quyidagi xususiyatlarini 

keltirib oʻtamiz: 

birinchidan, moliyaviy javobgarlik – moliyaviy-huquqiy normalarning buzilishi 

natijasida yuzaga keladi; 

ikkinchidan, davlat tomonidan oʻrnatiladi va vakolatli davlat organlari (mansabdor 

shaxslari) tomonidan qoʻllaniladi; 

uchinchidan, javobgarlikning mazkur turi uchun moliyaviy sanksiyalar (jarima va 

penyalar)ni qoʻllash nazarda tutiladi; 

toʻrtinchidan, javobgarlikning mazkur turi uchun jazo chorasi protsessual tarzda 

amalga oshiriladi. 

Moliyaviy javobgarlikning taʼminlash choralaridan biri – moliyaviy sanksiyalardir. 

Moliyaviy sanksiyalarning mazmun mohiyati hamda huquqiy tabiatini ochib berishda bir qator 

olim va mutaxassislar oʻz tadqiqot va ilmiy izlanishlarida bu masalaga eʼtibor qaratishgan.  

Jumladan, Y.A. Kroxinaning fikricha, “Moliyaviy-huquqiy sanksiyalar moliyaviy-huquqiy 

normalar dispozitsiyasida ifodalangan, moliyaviy majburiyatlarni bajarmaganlik yoki rioya 

qilmaslik oqibatida maxsus protsessual tartibda qoʻllanuvchi moliyaviy-huquqiy normalarning 

elementidir” [5]. Olima moliyaviy-huquqiy normalarning elementi sifatida u moliyaviy 

majburiyatlarni bajarmaslik yoki ularga rioya qilmaslik natijasida kelib chiquvchi salbiy 

oqibatlar deb hisoblaydi. 

M. Mamasiddiqov “Moliyaviy sanksiya – moliyaviy javobgarlik chorasi va doirasini oʻz 

ichiga olgan, moliyaviy munosabatlarni tartibga soluvchi va moliyaviy huquqbuzarliklar sodir 

etilgan taqdirda vakolatli organ (yaʼni, sud) tomonidan qoʻllaniladigan, huquqbuzarga nisbatan 

mulkiy va nomulkiy taʼsir etish xususiyatiga ega boʻlgan moliyaviy javobgarlik normasining 

majburiy tuzilmaviy elementi tushunilishi lozim [6]”, deb hisoblaydi. E.Xojiyev esa moliyaviy 

huquqiy sanksiyalar – bu moliyaviy javobgarlik normasining tashkiliy qismi boʻlib, moliyaviy 

javobgarlik doirasini (uning hajmi va chorasini) belgilab beradi, moliyaviy huquqiy 

munosabatlarning tartibga solish vositalaridan biri hisoblanadi hamda moliyaviy 

huquqbuzarlik sodir etilganida vakolatli davlat organi yoki mansabdor shaxs tomonidan 

qoʻllanadi, deb eʼtirof etadi [7]. 

Biz esa, yuqoridagi huquqshunos olimlarning fikrlarini tahlil qilib, ularga tayangan 

holda, moliyaviy sanksiyalarning quyidagi belgilarini keltirib oʻtishimiz mumkin: 

− moliyaviy-huquqiy normalarning elementi boʻlib, tegishli moliyaviy 

majburiyatlarning bajarmaslik natijasida kelib chiquvchi moliyaviy javobgarlikning taʼminlash 

chorasidir; 

− davlatning vakolatli organlari yoki mansabdor shaxslari tomonidan yuridik va 

jismoniy shaxslarga nisbatan qoʻllaniladi; 

− mazkur choralarni qoʻllash protsessual tartibda amalga oshiriladi; 

− pul undirish (jarima va penya) tarzida ifodalanadi; 

− moliya-xoʻjalik faoliyatidagi qonun buzilish holatlarga nisbatan tatbiq etiladi; 

− davlatning moliyaviy manfaatlarini taʼminlash, byudjet va byudjetdan tashqari 

jamgʻarmalarga yetkazilgan zarar oʻrnini qoplash maqsadida qoʻllanadi. 

Shunga muvofiq, mazkur tushunchaga quyidagicha taʼrif berishimiz mumkin, yaʼni 

moliyaviy sanksiyalar – bu moliyaviy-huquqiy javobgarlik chorasi boʻlib, davlatning moliyaviy 

manfaatlari doirasini oʻz ichiga oluvchi moliyaviy-huquqiy normalarning buzilishi natijasida 

sodir etilgan huquqbuzarlik uchun huquqbuzarga nisbatan vakolatli davlat organi yoki 

mansabdor shaxsi tomonidan protsessual tartibda qoʻllaniluvchi, huquqbuzarga nisbatan 

mulkiy va nomulkiy taʼsir etish xususiyatiga ega boʻlgan davlat majburlov chorasidir. Uning 

harakat doirasi oʻz navbatida, moliya sohalarining xususiyatlari, yaʼni byudjetni shakllantirish 

va ijro etish, pul muomalasi, bank, soliq, valyutani tartibga solish va boshqa munosabatlarning 

xususiyatlari bilan bogʻliq. 

Taʼkidlash lozimki, moliyaviy sanksiyalar tadbirkorlik subyektlarini qonunlarga rioya 

qilish, isteʼmolchilar huquqlarini taʼminlashda muhim taʼsir koʻrsatadi.  

Oʻzbekiston Respublikasi Soliq kodeksida moliyaviy sanksiyalarni qoʻllashning yagona 

faktik asosi hisoblangan soliqqa oid huquqbuzarlik tushunchasiga aniqlik kiritilishi soliq 

toʻlovchilar, huquqni qoʻllash amaliyoti va soliq tizimi uchun muhimdir.  

Oʻzbekiston Respublikasida ham soliqqa oid huquqbuzarliklar uchun moliyaviy 

sanksiyalarni qoʻllash masalalari takomillashtirilib, rivojlantirib borilmoqda.  

Soliqqa oid huquqbuzarliklar odatda tadbirkorlik faoliyatini tekshirishda aniqlanadi. 

Tekshirishda aniqlangan, huquqbuzarlik sifatida baholanishi mumkin boʻlgan harakatlar 

haqiqatan ham huquqbuzarlik sifatida qonunda belgilangan tartibda tan olinishi uchun 

amaldagi qonunchilikka koʻra qator instansiyalardan oʻtishi lozim boʻladi. Aynan nizoni 

sudgacha hal qilish bosqichini shunday instansiyalardan biri sifatida eʼtirof etsak boʻladi. Lekin, 

ushbu institut sust ishlamoqda. 

Misol uchun, “2022-yil birinchi chorak davomida jami 128 ta 230,4 mlrd. soʻmlik soliq 

organlarining sayyor soliq tekshiruvlari va soliq auditi natijalari boʻyicha qabul qilingan 

qarorlari ustidan berilgan shikoyatlar belgilangan tartibda koʻrib chiqilib, 29 ta (23 %) 27,0 

mlrd. soʻmlik murojaatda soliq toʻlovchining pozitsiyasi qanoatlantirilgan. Shuningdek, 80 ta 

(64 %) 47,4 mlrd. soʻmlik murojaat boʻyicha davlat soliq xizmati organlari qarorlari oʻz kuchida 

qoldirilgan” [8]. Ushbu holatlar Oliy sud tomonidan Plenum qarori asosida tushuntirish berish 

zarurligini koʻrsatadi. 

Soliq sohasida qoʻllaniladigan moliyaviy sanksiyalar moliya huquqining boshqa 

sohalarida qoʻllaniladigan sanksiyalardan farqlanuvchi jihatlari mavjud.  

Birinchidan, soliq sohasida qoʻllaniladigan moliyaviy sanksiyalar faqatgina pul undirish 

shaklida namoyon boʻladi; 

Ikkinchidan, moliyaviy sanksiyalar faqatgina sud tartibida qoʻllaniladi (soliqlar va 

yigʻimlarni toʻlash muddati oʻtkazib yuborilganligi uchun penya hisoblash, shuningdek soliq 

toʻlovchi sodir etilgan huquqbuzarlikdagi aybini tan olgan va jarimani ixtiyoriy ravishda 

toʻlagan hollar bundan mustasno); 

Uchinchidan, soliq huquqbuzarligini sodir etgan shaxslar, yaʼni, soliq huquqi 

subyektlariga moliyaviy sanksiyalarning bir xilda qoʻllanilmasligi; 

Toʻrtinchidan, moliyaviy sanksiyalar qoʻllanilgan shaxslar tomonidan summalar 

ixtiyoriy toʻlab berilgan taqdirda jarimalar qoʻllanilishidan ozod qilinishi.  

Qoʻllaniladigan moliyaviy sanksiya huquqbuzarlikning oqibatlariga nomutanosib 

boʻlgan, javobgarlikni yengillashtiruvchi holatlar aniqlangan taqdirda, shuningdek 

huquqbuzarning moddiy ahvolini inobatga olib, sud Soliq kodeksining 28-bobida nazarda 

tutilgan moliyaviy sanksiyaning eng kam darajasidan ham kamroq, biroq belgilangan sanksiya 

eng kam miqdorining 25 foizidan kam boʻlmagan miqdorda, sabablar va asoslarni albatta 

koʻrsatgan holda moliyaviy sanksiya qoʻllashga haqli. 

Bugungi kunda demokratik davlat qurish yoʻlidan borayotgan mamlakatimizda bozor 

munosabatlariga asoslangan izchil islohotlarni amalga oshirishda soliq siyosatini yanada 

takomillashtirish, amaldagi qonunchilikni liberallashtirish muhim oʻrin tutar ekan, bunda, 

avvalo, soliq intizomini buzganlik uchun moliyaviy javobgarlik tizimining chuqur ilmiy-

konseptual asoslarini ishlab chiqish hamda qonunchilikka sindirish muhim ahamiyat kasb 

etadi.  

Shunga muvofiq, mamlakatni modernizatsiya va isloh etish, iqtisodiyotni erkinlashtirish 

jarayonlarini chuqurlashtirish vazifalaridan kelib chiqqan holda soliq intizomini buzganlik 

uchun moliyaviy javobgarlik tizimi ilmiy tadqiq etish hamda amaldagi qonunchilikni yanada 

takomillashtirish uchun quyidagi taklif hamda tavsiyalar beriladi. 

1) Soliq munosabatlari mamlakatimizda qator qonunlar bilan tartibga solinib, ularga 

amal qilmaslik esa soliqqa oid huquqbuzarlik va uning uchun javobgarlik tushunchasini yuzaga 

keltiradi. Oʻzbekiston Respublikasining Soliq kodeksining 210-moddasida soliqqa oid 

huquqbuzarlik tushunchaga taʼrif berilgan va u oʻz navbatida soliqqa oid javobgarlikning faktik 

asosidir. Ammo, amaldagi Soliq kodeksida uning huquqiy mazmuni keltirilmagan.  

Bizningcha, amaldagi kodeksda unga quyidagicha taʼrif berilgan holda mazmuniy ifodasi 

keltirilishi lozim. Yaʼni, soliqqa oid huquqbuzarlik – bu soliq munosabatlari ishtirokchilarining 

soliq toʻgʻrisidagi qonun hujjatlarni buzishi oqibatida moliyaviy sanksiyalar nazarda tutilgan, 

qasd yoki ehtiyotsizlik natijasida sodir etiluvchi aybli, huquqqa xilof qilmish (harakat yoki 

harakatsizlik)dir. 

2) Soliqqa oid huquqbuzarliklar boʻyicha ishlarni yuritishda inson omilini kamaytirib, 

uni shaffofligini taʼminlash va korrupsiya holatlarini oldini olish maqsadida, soliq hisobotlarini 

taqdim etmaslik bilan bogʻliq huquqbuzarliklar Soliq qoʻmitasining axborot tizimlari orqali 

aniqlanib, soliq organlari tomonidan soddalashtirilgan tartibda elektron tarzda (elektron qaror 

chiqarish va soliq toʻlovchining shaxsiy kabinetiga yuborish) koʻrib chiqish tizimini joriy etish 

lozim. 

Oʻtkazilgan soʻrovnoma natijalariga koʻra, “Soliq tekshiruviga oid statistik maʼlumotlar 

rasmiy saytda ochiqlanishi qanchalik toʻgʻri?” degan savolga respondentlarning 22% 

ochiqlanishi notoʻgʻri, soliq siriga zid hisoblanadi, 19.3% ochiqlanishi toʻgʻri, soliq 

toʻlovchilarning maʼlumot olish huquqi hisoblanadi, 36.5% ochiqlanishi toʻgʻri, soliq organlari 

faoliyatining shaffofligini taʼminlaydi, 22% ochiqlanishi toʻgʻri, soliq toʻlovchilarning soliq 

intizomini taʼminlaydi deb javob bergan [9]. 

3) Soliq kodeksiga “Ayblilik shakllari” deb nomlangan 2101-moddani kiritish va ushbu 

moddada huquqbuzarlikning qasddan yoki ehtiyotsizlikdan sodir etilganligini belgilab berish. 

4) Soliq huquqbuzarligini sodir etgan shaxsning aybini aniqlashda qonun hujjatlarida 

belgilangan barcha holatlarning eʼtiborga olinishi javobgarlikning yanada adolatli boʻlishini 

taʼminlaydi. Ammo amaldagi soliq qonunchiligida aybni aniqlash xususiyatlari, jumladan uning 

shakllari xususida norma mavjud emas. Yaʼni, qilmish huquqbuzarlik deb eʼtirof etilishi uchun 

aybli boʻlishi lozim. Ayb esa, oʻz navbatida qasd va ehtiyotsizlik kabi shakllardan iborat boʻladi. 

Huquqbuzarlik subyektining qilmishini ayblilik masalasini baholashda bu asosiy vositadir.  

Shundan kelib chiqib, Soliq kodeksida qilmishning qasd yoki ehtiyotsizlik natijasida 

sodir etilishini belgilovchi normani nazarda tutish lozim deb hisoblaymiz. Shundagina soliqqa 

oid huquqbuzarlik uchun javobgarlik chorasi yanada adolatli tarzda qoʻllanilgan boʻlar edi. 

Zero, adolatlilik tamoyili qonunchiligimizning bosh mezonidir. 

